“Валынь незабытая, краіна слаўная...” Пра Валынь распавядаюць “Аповесць мінулых гадоў”, “Слова аб палку Ігаравым”, «Галіцка- Валынскі летапіс». “Вакaл прагісторыі” адбіваецца у назвах рэк і азёр, старажытных вёсак і гарадоў  - дваццаць населеных пунктаў вобласці занесены ў Спіс гістарычных мясцовасцей Украіны. Культурна – гістарычная спадчына краіны налічвае 1 044 помнікаў гісторыі, археалогіі і манументальнага мастацтва, 498 помнікаў архітэктуры (184 нацыянальнага значэння). Самыя вялікія комплексы помнікаў знаходзяцца ў межах дзяржаўных гістарычна – культурных запаведнікаў “Стары Луцк” і “Старадаўні Уладзімір”.
Каля калыскі славянскай цывілізыцыі. Заходняе Палессе, якое знаходзіцца ў межах Валынскай вобласці, вучоныя называюць калыскаю славянскай цывілізацыі. Непраходныя балоты, сотні азераў і рэк былі значнай перашкодай для вялікай колькасці  заваёўнікаў, і таму паляшукі да нашых дзён збераглі ўнікальныя помнікі драўлянай сакральнай архітэктуры “рэшткі старадаўняга ўкладу жыцця ў быце, звычаях і абрадах, а таксама пасяленнях. Аўтэнтычны фальклор, традыцыйнае рамясло гэтага краю яскрава прадстаўлены на міжнародных фестывалях “Берагіня” і “Палескае лета з фальклорам”.
Святыні дзяржавы Раманавічаў. Ад летапіснага Уладзіміра пачыналася дзяржава Раманавічаў – будучае “Каралеўства Галіччыны і Ладамерыі”. Як перадаюць легенды, у  Успенскім саборы, пабудованым у 1152 – 1160 гадах, пахаваны  “самадзержавец усей Рускай зямлі” Вялікі Князь Раман Мсціславіч. З нагоды 800- годдзя нараджэння Данілы Раманавіча (Галіцкага) у 2001 годзе ў горадзе адкрыты помнік украінскаму каралю. Цудоўнымі аб’ектамі паказу з’яўляюцца валы старажытнарускага гарадзішча 11 стагоддзя ў цэнтры тысячагадовага Уладзіміра, Васільеўская каменная царква – ратонда (14 – 15 стагоддзе), касцёл Яўхіма і Ганны. Адна з найдаўнейшых святынь дзяржавы Раманавічаў, Украіны і хрысціянства, Цудоўная ікона Хэлмскай Божай Маці 11 – 12 стагоддзя, зберагаецца сення ў Музеі Валынскай іконы ў Луцку.
Крэпасці Валыні. Луцкі  замак, першы на Русі замак з трымя вежамі, апошняя сталічная рэзыдэнцыя вялікага князя Галіцка – Валынскай дзяржавы, якую аблюбаваў выдатны вядомы валадар Вялікага княства Літоўскага Вітаўт, стаў местам правядзення славутага з’езда манархаў еўрапейскіх краін у 1429 годзе. У замкава – палацавым комплексе Радзівілаў (16- 18 стагоддзе) у Аліцы трыста гадоў таму было на ўзбраенні больш за дзве сотні гармат. Адзнакі абароннай архітэктуры можна знайсці ў многіх культавых будоўлях, такіх як кафедральны касцёл Св. Пятра і Паўла (16 ст.) у Луцку, Зімнанскім Святагорскім Свята – Успенскім кляштары (15 ст.)
Валынь – казацкі край. Пасля ўпадка дзяржавы Раманавічаў ”Каралеўства Галіччыны і Ладамерыі” пачыналася новая старонка гісторыі Валынскага края, які быў у складзе Вялікага княства Літоўскага, Рэчы Паспалітай, Расійскай імперыі. Каланіяльная няволя не перамагла свабодалюбівы народ. “Валынь –казацкі край”, сцвярджае даследчык Рыгор Гуртовы, які стварыў у Торчыне цудоўны краязнаўчы музей. З вёскі Ружын Турыйскага раёна, з сям’і Ружынскіх Запарожская Сеч атрымала чатырох адважных гетманаў. У вёсцы Нізкінічы Іваначыўскага раёна ў 1653 годзе пахаваны валынскі магнат, кіеўскі ваявода, абаронец праваслаўнай веры, ініцыатар і пасрэднік працэса польска – украінскага паразумення Адам Кісіль. За ўдзел у сялянска – казацкім паўстанні пад кіраўніцтвам Сямёна Палія ў 1702 годзе ў Луцку быў пакараны смерцю  паэт Даніла Браткоўскі. Аўтар паэмы “Свет, разглянуты па частках” (1697 г.) пахаваны ў крытце Крыжаўзвіжанскай цэрквы ў Луцку.
Кожны год тысячы валынян вырушваюць на пілігрымку да казацкіх магіл у Берастэчка, а 14 кастрычніка, на Пакрову, яны ўшаноўваюць памяць аб воінах ”Палескай сечы” і Украінскай Паўстанчаскай Арміі. Урочышча Воўчак у Турыйскім, Новы Загораў у Лакачынскім раёнах цесна звязаны з гісторыяй нацыянальна – вызваленчага руху украінскага народа ў гады другой сусветнай вайны.
Райскі куток для творчасці. Урочышча Нячымна, драма “Лясная песня”, музей – сядзіба Лэсі Украінкі ў Калодзяжным заўсёды прывабліваюць валынян і гасцей Валыні. Кожны год на возеры Нячымна адбываецца абласное паэтычнае свята. Удзельнікі мастацкага праекта “Стравінскі і Украіна” традыцыйна збіраюцца ў райскім кутку для творчасці “Старая Мыза” ў мястэчку Усцілуг, дзе вядомы кампазітар Ігар Стравінскі тварыў музыку да “Жар – птушкі”і балета “Вясна свяшчэнная”. Хутка гасцей будзе прыймаць музей – сядзіба выдатнага украінскага гісторыка, палітолага, публіцыста Вячаслава Ліпінскага ў вёсцы Затурцы. 
У Любомлі ў 1898 годзе нарадзілася зорка украінскага тэатра і кіно Наталля Ужвій. Валынь моцна звязана з імёнамі вядомых вучоных Агатангела Крымскага (нарадзіўся ў Уладзіміры Валынскім у 1871 г), Міхайла Краўчука (нарадзіўся ў 1892 г у вёсцы Чаўніца Ківерцоўскага раёна), Яўгена Шаблёўскага (нарадзіўся ў 1906 г у Камені Канырскім).
Этнічная мазаіка. Землі Валыні, якія знаходзяцца на пагранічы ўсходняй і заходняй цывілізацый  з даўна прывабліваюць прадстаўнікоў многіх нацый і народнасцей, якія стваралі ўнікальную этнічную мазаіку гэтага края. Вялікі ўклад у цывілізацыйнае разбудаванне краю ўнеслі нямецкія, чэшскія і польскія каланісты. Аб значнай прысутнасці яўрэйскай дыяспары ў жыцці горада Луцка сведчыць сінагога 17 ст. – памнік архітэктуры нацыянальнага значэння, аб магутнасці польскай грамады прамоўліваюць цудоўныя касцёлы Пятра і Паўла ў Луцку і Оліцы...
Турыстычныя маршруты. Колькасць турыстычных адветкаў Валыні павялічваецца з года ў год. У 2004 годзе тут пабывала 3.7 тыс. замежных турыстаў. Гэта ў сем разоў больш, чым у 2001 годзе. Аб’ём унутранняга турызму ўзрос да 47,4 тыс. асобаў, колькасць экскурсантаў – да 36,6 тыс. асобаў. За кошт павышэння эфектыўнасці работы прадпрыемстваў галіны агульных паслуг аб’ём турыстычнага спажывання склаў 13,4 млн. грн. 

Для валынян і гасцей нашага  краю прапаноўваем наступныя маршруты:

1. Аглядавая экскурсія па Луцку. Экскурсанты наведаюць музей Валынскай іконы, Луцкі замак, касцёл св. Пятра і Паўла, помнікі горадабудавання і архітэктуры ў межах дзяржаўнага гістарычна – культурнага запаведніка, мемарыял Вечнай Славы, Тэатральную Плошчу.
2. Луцк – Калодзяжна. Экскурсанты наведаюць музей Валынскай іконы, помнікі горада Луцка і музей – сядзібу Лэсі Украінкі ў вёсцы Калодзяжна Ковельскага раёна.

3. Луцк – Калодзяжна – Ракіні. Экскурсанты маюць магчымасць наведаць музей Валынскай іконы, музей – сядзібу Лэсі Украінкі ў Калодзяжным, музей гісторыі сельскай гаспадаркі і музей под адкрытым небам у вёсцы Ракіні Луцкага раёна.

4. Луцк – Уладзімір Валынскі – Зімна. У экскурсантаў ёсць магчымасць азнаёміцца з аб’ектамі культурнай спадчыны ў межах запаведнікаў “Стары Луцк” і “Старадаўні Уладзімір”, наведаць Зімнаўскі Святагорскі жаночы кляштар.
5. Луцк – Уладзімір Валынскі – Зімна – Усцілуг. Экскурсанты дадаткова наведаюць музей – сядзібу Ігара Стравінскага ў Усцілугу, наведаюць мытны пераход на граніцы з Рэспублікай Польшча. 

6. Луцк – Берастэчка. Экскурсанты наведаюць музей – запаведнік “Поле Берастэцкай бітвы”

7. Луцк – вёска Карталісы Ратнеўскага раёна. Экскурсанты могуць пазнаёміцца з мемарыяльным комплексам ахвяр фашызма, музеем гісторыі вёскі, наведаць мытны пераход на граніцы з Рэспублікай Польшча.

